
DCF-P-433 (R. 3/2016) 

MyWIChildCare Txoj Hauj Lwm Ua Mus Tau Raws 

Sij Hawm rau Ntu 1 Uas Pib Ua hauv 2016 

MyWIChildCare EBT Txoj Hauj Lwm (yav 

dhau los hu ua Parent Pay) ua mus tau 

raws sij hawm rau ntawm qhov nqis tes 

ua ntu 1 hauv lub 10 Hlis (October) 

ntawm xyoo 2016. Ntu 1 yog muaj cov 

zov me nyuam thiab cov niam txiv uas 

nyob hauv Buffalo, Clark, Jackson, 

Monroe, Pepin, Trempealeau, Vernon, 

thiab La Crosse counties. Ntu 2 los kuj ua 

tau mus raws sij hawm ib yam thiab nyob 

hauv Milwaukee County thiab lwm qhov 

uas nyob thoob hauv Wisconsin rau lub 2 

Hlis (February) ntawm 2017. Pab neeg 

uas ua hauj lwm ntawm DCF Bureau of 

Information Technology Services tau pib 

ntu txhim kho kom nthuav dav ntawm txoj 

hauj lwm. Thov mus saib peb lub 

webpage kom tau tej xov qhia tshiab los 

yog cov xov tooj uas hu tau thaum koj 

muaj lus nug:  

http://MyWIChildCare.wi.gov 

MyWIChildCare yog Dab Tsi? 

MyWIChildCare yog los hloov qhov kev 

them nyiaj tus txheej txheem tam sim no 

rau cov tsev neeg uas muaj feem tau 

txais Wisconsin Shares uas cov neeg 

zov me nyuam cia li xa ntawv ncaj qha 

mus rau lub xeev kom them nyiaj rau 

lawv tom qab uas cov me nyuam tuaj 

rau lawv zov. Txoj kev them nyiaj tshiab 

no yuav muab cov npav MyWIChildCare 

Electronic Benefit Transaction (EBT) 

cards rau Wisconsin Shares cov tsev 

neeg uas yog cov yuav them nyiaj rau 

cov neeg zov me nyuam uas zov lawv 

cov me nyuam. 

Kev Cob Qhia Txog 

MyWIChildCare 

Yuav muaj kev cob qhia online hauv lub 

caij ntuj sov ntawm 2016 rau cov niam 

txiv thiab cov zov me nyuam. Qhov kev 

cob qhia yuav qhia cov niam txiv seb 

yuav them nyiaj li cas rau cov neeg zov 

me nyuam los ntawm qhov siv tus FIS 

vendor lub website, http://

www.ebtEDGE.com, qhov kev siv xov 

tooj FIS IVR (Interactive Voice 

Response), thiab qhov cuab yeej siv 

optional Point of Sale (POS). (Lub xeev 

tau muaj ntawv cog lus nrog FIS, ib tus 

EBT vendor.) Cov niam txiv thiab cov 

zov me nyuam yuav kawm kom paub 

seb yuav ua li cas thiaj paub tias tau 

them nyiaj lawm thiab yuav siv cov 

ntawv qhia (reports) los mus tsom kwm 

taug qab lawv tus as-khauj (account) 

them nyiaj li cas. Ntxiv rau ntawm qhov 

kev cob qhia online, cov chaw ua hauj 

lwm hauv zos yuav tsa kom muaj kev sib 

ntsib rau thaum uas lub caij ntuj sov 

yuav tas thiab lub caij nplooj ntoos zeeg 

ntawm 2016 kom cuag tau cov niam txiv. 

Cov chaw thiab hnub uas yuav tsa muaj 

cov rooj sib ntsib yog:  

 La Crosse – August 6, 2016 

 Superior – September 17, 2016 

 Madison – October 22, 2016 

 Kenosha – November 12, 2016 
 

Cov rooj sib ntsib no twb tau npaj rau Fox 
Valley thiab Milwaukee lawm, tab sis 
tseem yuav teem kom tau cov hnub thiab 
nrhiav kom tau cov chaw. 

Mus saib http://MyWIChildCare.wi.gov 
mus nyeem tej xov tawm tshiab uas hais 
txog txoj hauj lwm no. 

Kev Cob Qhia Ces Kaum 

SFTA Cov Kev Cob Qhia Uas 
Muaj Rau Sawv Daws  
Lub Koom Haum Supporting Families 
Together Association muaj ntau yam 
kev cob qhia thiab muab tswv yim los 
mus pab hliav koj cov kev txawj tshaj lij. 
Mus saib daim ntawv teev sij (calendar) 
cov kev cob qhia ntawm no: http://
supportingfamiliestogether.org/wp-
content/uploads/Annual-Training-
Calendar.pdf  
 

WECA Cov Kev Cob Qhia Uas 
Muaj Rau Sawv Daws 
Ntxiv rau ntawm cov kev cob qhia kiag 
tus neeg uas muaj rau sawv daws, lub 
Koom Haum Wisconsin Early Childhood 
Association muaj kev cob qhia dawb 
online – Cultivating Childhood Wellness 
Through Gardening. Mus saib daim 
ntawv teev sij (calendar) cov kev cob 
qhia uas yuav muaj los tom ntej no nyob 
ntawm no: http://
wisconsinearlychildhood.org/training/  
 

The Registry Cov Kev Cob Qhia 
Uas Muaj Rau Sawv Daws 
Mus saib The Registry qhov kev cob 
qhia mus nrhiav cov chav kawm uas 
muab teev muaj npe rau koj cheeb tsam 
ntawm lub xeev. Koj yuav nrhiav tau cov 
kev cob qhia kiag tus neeg thiab web-
based nyob ntawm no: 
https://www.the-registry.org/myregistry/  

http://mywichildcare.wi.gov
http://www.ebtEDGE.com
http://www.ebtEDGE.com
http://MyWIChildCare.wi.gov
http://supportingfamiliestogether.org/wp-content/uploads/Annual-Training-Calendar.pdf
http://supportingfamiliestogether.org/wp-content/uploads/Annual-Training-Calendar.pdf
http://supportingfamiliestogether.org/wp-content/uploads/Annual-Training-Calendar.pdf
http://supportingfamiliestogether.org/wp-content/uploads/Annual-Training-Calendar.pdf
http://wisconsinearlychildhood.org/training/
http://wisconsinearlychildhood.org/training/
https://www.the-registry.org/myregistry/

Zov Me Nyuam Tsis 
Muaj Wisconsin Shares 
ib Daim Ntawv Tso Cai 
Muaj tej thaum mas cov niam txiv hais 
rau cov neeg zov me nyuam tias lawv 
muaj feem tau txais cov nyiaj pab them 
zov me nyuam, tab sis daim ntawv tso 
cai zov me nyuam pheej tsis pom tuaj li; 
muaj lwm cov sij hawm mas cov neeg 
zov me nyuam tsis tau nyiaj them rau tas 
nrho cov me nyuam uas tuaj rau lawv 
zov. Qhov no yuav zam tau kom tsis 
txhob muaj los ntawm qhov uas ua kom 
paub tseeb tias koj tau ntawv tso cai rau 
tas nrho cov me nyuam uas koj zov nyob 
hauv Wisconsin Shares Child Care  
Subsidy Program.   

Piv txwv: Ib tus neeg zov me nyuam cia 
ib tus niam txiv sau ib tus me nyuam uas 
muaj hnub nyoog kawm ntawv npe rau 
hauv nws qhov kev zov me nyuam ua 
ntej muab daim ntawv tso cai. Tus neeg 
zov me nyuam ntseeg tias daim ntawv 
tso cai yeej yuav tuaj thiab mam li sau 
hnub zov me nyuam rov qab mus rau 
ntawm thawj hnub uas tus me nyuam 
xub tuaj rau nws zov.  
Muaj dab tsi tshwm sim: Tau muab tus 
niam txiv daim ntawv tso cai ncua sij 
hawm vim tseem muaj lus nug txog cov 
xuaj moos ua hauj lwm los yog lwm yam 
ntawm qhov uas muaj feem tau txais kev 
pab. Tom qab tau tas nrho cov ntaub 
ntawv los thiab paub tseeb cov xuaj 
moos ua hauj lwm lawm, pom tias tsis 
tas yuav tsum tau neeg zov me nyuam 
vim tas nrho tus niam txiv cov xuaj moos 
ua hauj lwm poob rau lub sij hawm uas 
tus me nyuam mus kawm ntawv, los yog 
pom tias tsev neeg tsis muaj feem tau 
txais kev pab zov me nyuam vim nyiaj 
txiag ntau dhau lawm. Thaum muaj zoo li 
no, qhov nyiaj them rau qhov zov tus me 
nyuam yog teeb meem ntawm tus niam 
txiv thiab tus neeg zov me nyuam.  

Kom txog rau thaum qhov tau txais ib 
daim ntawv tso cai rau zov tus me 
nyuam, qhov kev zov me nyuam yuav 
tau sau nyiaj los ntawm tus niam txiv los 
them rau qhov zov tus me nyuam (los 
yog sib tham kom hais haum ib qho kev 
them nyiaj). Qhov no yog ib qho kev coj 
ua zoo tshaj plaws uas ua kom txoj lag 
luam zov me nyuam nyob tau mus ntev.  

Nias Ntiv Tes Txheeb Xyuas Keeb Kwm 

Yav Dhau Los rau Cov Neeg Ua Hauj 

Lwm 
Nco qab ntsoov tias cov neeg ua hauj lwm uas txais yuav lawv los ua hauj lwm rau 

hauv ib qhov chaw zov me nyuam uas koom rau hauv YoungStar tom qab lub 1 Hlis 

(January) Tim 1, 2016 yuav tsum tau ua kom tiav qhov nias ntiv tes txheeb xyuas keeb 

kwm yav dhau los tsis pub dhau 60 hnub suav txij hnub pib ua hauj lwm nrog me 

nyuam.  

Qhov kuaj tau los ntawm qhov nias ntiv tes txheeb xyuas keeb kwm yav dhau los yuav 

muab siv los hloov rau DOJ qhov siv npe txheeb xyuas rau lub xyoo tom qab uas ua 

tiav qhov kev txheeb xyuas. Tom qab lub sij hawm ntawd tau dhau lawm, qhov siv npe 

txheeb xyuas yuav tau ua kom tiav txhua xyoo. Piv txwv, yog qhov nias ntiv tes txheeb 

xyuas tau ua thaum lub 7 Hlis (July) Tim 1, 2015, yuav tau ua kom tiav qhov siv npe 

txheeb xyuas ua ntej lub 7 Hlis (July) Tim 1, 2016. Cov kws paub txog ntawv tso cai 

yuav tsom kwm taug qab xyuas kom ua tau raws cai rau ntawm qhov txheeb xyuas 

keeb kwm yav dhau los txhua xyoo. Yog xav paub ntxiv txog qhov nias ntiv tes txheeb 

xyuas keeb kwm yav dhau los thov mus saib ntawm no:  

http://dcf.wisconsin.gov/childcare/licensed/cbc/fp-employee-trng.pdf  

Tsoom Fwv Peev Nyiaj Federal Child Care and Development Block Grant muab nyiaj 

rau lub xeev los mus pab rau kev zov me nyuam cov dej num xws li pab nyiaj, nyiaj pab 

kawm ntawv T.E.A.C.H., YoungStar, kev muab ntawv tso cai, thiab lwm yam. Peev 

nyiaj pab no tau rov qab muab dua thiab muaj ntau cov cai tshiab nyob rau hauv. Ib qho 

ntawm cov cai tshiab yog hais kom tas nrho cov neeg uas ua hauj lwm rau hauv ib 

qhov chaw zov me nyuam twg yuav tsum ua kom tiav qhov nias ntiv tes txheeb xyuas 

keeb kwm yav dhau los. Lub Department tseem muaj ntau cov lus nug hais txog qhov 

yuav nqis tes siv tsoom fwv cov cai tshiab no li cas. Yuav muaj ntaub ntawv qhia ntxiv 

rau sawv daws yav tom ntej hauv lub xyoo 2016.  

MECA Ces Kaum  

Inclusion Credential Cov Chav Kawm 
Qhov Kev Pab Cuam Special Needs Support Program muaj qhib cov chav kawm qib 

siab college rau qhov Inclusion Credential rau ntawm cov hnub Saturdays nyob hauv 

Milwaukee hauv June-August. Nws yog cov chav kawm sai qib siab college 

(accelerated college classes) tau txog peb tus credits. Yog koj muaj feem tau txais, cov 

nyiaj pab T.E.A.C.H. yuav pab them rau tus nqi kawm. Cov chav kawm hnub Saturday 

yuav pab kom muaj kev cuam tshuam kom tsawg li tsawg tau rau koj tsev neeg thiab 

tej hauj lwm thaum koj mus kawm ntxiv pab rau koj cov kev txawj. Yog xav paub ntxiv, 

hu rau Ann ntawm 414-289-6977 los yog sau email mus rau ntawm 

ann.farah@wisconsin.gov. 

Koj puas xav muab koj cov ntawv teev npe cov me nyuam tuaj zov tso online rau hauv 

CCPI es tsis txhob sau rau ib daim ntawv (paper form) txhua zaus? Hu rau Joe Tietjen 

ntawm 414-289-6958 los yog Michelle Balistreri ntawm 414-289-5844 kom paub ntxiv. 

Cov zov me nyuam uas twb siv tau CCPI lawm: Thov nco ntsoov ua kom paub tseeb 

tias tus email uas muab teev rau hauv CCPI yog lawm thiab yog tus siv tau tam sim no. 

(Rau Cov Zov Me Nyuam Hauv Milwaukee County Nkaus Xwb) 

http://dcf.wisconsin.gov/childcare/licensed/cbc/fp-employee-trng.pdf
mailto:ann.farah@wisconsin.gov

Kev Rho Tawm thiab Ncua Sij Hawm hauv Cov Kev Zov Me Nyuam Early  

Child Care Programs 

ntxiv mus rau phab 4  

rau muaj cov kev pab txhawb kom ceev cov me nyuam txhob 
raug muab rho tawm, vim hais tias cov me nyuam ntau leej uas 
raug muab rho tawm los yog raug muab ncua sij hawm yog cov 
muaj mob xiam oob qhab thiab xav tau cov kev pab tshwj xeeb. 
 
Cov neeg ua hauj lwm ntawm Department of Children and 
Families tseem tab tom muab cov cai no los xyuas thiab txiav 
txim seb yuav ua tau li cas rau kauj ruam tom ntej. Yog muab 
hais kom dav, peb paub tias cov kev zov me nyuam uas ua tau 
hauj lwm zoo heev muaj cov me nyuam uas raug muab rho 
tawm thiab muab ncua sij hawm tsawg dua, tshwj xeeb yog cov 
uas tau muab kev cob qhia rau cov neeg ua hauj lwm hauv 
qhov Wisconsin Pyramid Model for Social and Emotional 
Competence. Tau qhia paub tias muaj tas nrho 317 cov kev cob 
qhia hais txog Pyramid Model hauv 2014 thiab cov neeg zov me 
nyuam hauv txhua lub county hauv Wisconsin tau kawm cov 
kev cob qhia Pyramid Model.2 DCF cov neeg ua hauj lwm tab 
tom ua hauj lwm nrog lwm lub xeev thiab cov chaw khiav hauj 
lwm hauv zos los mus muab kev pab txhawb ntxiv rau tas nrho 
cov me nyuam thiab cov neeg uas muab kev tu lawv thoob 
plaws lub xeev Wisconsin. 

Cov zov me nyuam thiab cov tsev neeg ua hauj lwm ua ke los 
mus muab txoj kev zov rau lawv cov me nyuam thiab lub zej zos 
kom zoo tshaj plaws. Thaum cov me nyuam raug muab rho 
tawm los yog muab ncua sij hawm hauv cov kev zov me nyuam, 
cov tsev neeg thiab cov neeg zov me nyuam yuav raug muab 
tso cia rau qhov uas muaj lus nug ntau heev hais txog qhov no. 
Muaj ntau zaus, cov niam txiv yuav muaj kev nyuaj siab thiab 
tsis paub yuav ua li cas, hos cov zov me nyuam yuav tsis muaj 
kev xaiv ua tau li cas ntxiv dhau ntawm qhov uas muab rho 
tawm thiab ncua sij hawm. 
 
Hmoov tsis muaj, qhov no yog ib qho uas kheev muaj tshwm sim 
nyob hauv Teb Chaws Meskas. Raws li qhov kev tshawb fawb 
ntawm Walter Gilliam PhD, tus lej ntawm qhov kev rho cov me 
nyuam tawm ntawm ib cov chaw zov me nyuam thaum ntxov 
muaj txog peb npaug ntau tshaj cov kawm nyob hauv 
kindergarten mus rau high school sib ntxiv ua ke. Rau ib cov 
neeg mas tus naj npawb no tseem siab tshaj qhov no thiab. Cov 
me nyuam tub African American uas raug muab ncua thiab rho 
tawm mas muaj ntau tshaj cov me nyuam uas yog neeg dawb. 
Cov kev tshawb fawb tseem ua rau pom tias cov me nyuam uas 
raug muab rho tawm mas kuj tsis yog ib zaug xwb, uas ua rau 
muaj teeb meem loj tshaj rau tus me nyuam. Cov me nyuam uas 
kheev raug muab rho tawm los yog muab ncua yuav npaj tsis 
tau mus kawm rau hauv tsev kawm ntawv, uas ua rau tsis muaj 
cov kev tshwm sim zoo rau lawv thaum lawv muaj hnub nyoog. 
 
Muaj coob tus nyob hauv txoj kev zov me nyuam thaum ntxov 
paub tias cov me nyuam raug muab rho tawm, tab sis kuj tsis 
paub tias nws loj npaum cas. Nws muaj ntau yam uas yog vim li 
cas cov neeg zov me nyuam thiaj rho ib tus me nyuam tawm, 
xws li teeb meem kev coj tus cwj pwm, muaj me nyuam zov 
coob dhau, thiab tsis muaj kev sib txuas lus zoo nrog tsev neeg. 
Ib daim ntawv soj ntsuam (survey) hauv xyoo 2010 ntawm 387 
Wisconsin cov neeg zov me nyuam nrhiav tau tias 68% tau hais 
kom tsev neeg tawm mus thaum lub sij hawm lawv ua txoj hauj 
lwm, thiab 52% ntawm cov neeg zov me nyuam no tau hais kom 
tsev neeg tawm mus hauv ob lub xyoo dhau los.1 Yog muaj txoj 
kev pab txhawb txaus, cov neeg zov me nyuam yuav tiv thaiv tau 
kom txhob muaj cov kev coj tus cwj pwm uas ua rau cov me 
nyuam raug muab rho los yog ncua sij hawm los ntawm qhov 
muab cov kev pab txhawb rau txoj kev sib raug zoo. 
 
Cov Departments uas nyob rau theem tsoom fwv teb chaws lees 
paub txog qhov uas yuav tau muab kev pab txhawb. Hauv xyoo 
2014, US Departments of Education thiab Health and Human 
Services tau tsim ib txoj cai (Joint Statement on Expulsion and 
Suspension Policies in Early Child Care Settings) qhia seb cov 
xeev yuav pab tau li cas rau cov kev zov me nyuam los mus pab 
tiv thaiv txoj kev rho me nyuam tawm thiab ncua sij hawm. Ib 
qho ntxiv, hauv xyoo 2015 tseem tau tso tawm tsab cai (Joint 
Policy Statement on the Inclusion of Children with Disabilities in 
Early Childhood Programs). Tsab cai muaj ntau cov lus pom zoo 

Kev Rho Tawm thiab Ncua Sij Hawm txuas ntxiv los ntawm 

phab 3 

Koj puas tau paub hais tias raws li yog ib tus neeg zov me 

nyuam hauv tsev los yog pab pawg, tej zaum koj yuav muaj 

feem tau txais nyiaj los ntawm qhov kev pab REWARD 

Wisconsin? Cov nyiaj no hu ua “stipends” thiab yog muab rau 

koj. Zoo dua nov – qhov muaj feem tau txais REWARD cov 

cai tshiab, nthuav dav ntxiv txhais tias coob leej ntxiv 

ntawm tsoom neeg uas tawm dag zog yuav tau txais txiaj 

ntsim! 

Tau yuav luag 15 xyoos los lawm uas REWARD Wisconsin tau 

muab nyiaj pub rau cov neeg ua hauj lwm tshaj lij zov me 

nyuam li koj rau ntawm qhov uas muaj pluaj siab cog rau txoj 

hauj lwm. Vim li cas? Vim txoj kev lees paub thiab muab phaj 

tshab pub rau qhov uas koj muaj pluaj siab cog rau txoj hauj 

lwm yog ib ntawm cov kev zoo tshaj plaws los mus txo cov 

neeg tawm hauj lwm kom tsawg, tuav cov kws qhia ntawv uas 

zoo tshaj plaws cia thiab muab cov txiaj ntsim tau txais hauv lub 

neej rau cov me nyuam.  

REWARD Wisconsin muab nyiaj pub ntxiv rau cov kws ua hauj 

lwm tshaj lij pab rau cov me nyuam thaum ntxov, txo cov neeg 

uas tawm hauj lwm kom tsawg thiab txhawb nqa txoj kev kawm 

mus ntxiv. 

Qhia kom pom koj txoj kev muaj pluaj siab uas ua txoj hauj lwm 

thiab ua ntawv mus thov REWARD ib qho nyiaj pub hnub no! 

Leej twg thiaj thov tau? 

Qhov muaj feem tau txais yog muab raws li qhov ua tau ntawm 

kev ua hauj lwm, kev kawm ntawv thiab tej kev uas tau ua yav 

dhau los:* 

 Koj yuav tsum nyob rau ntawm Registry Theem 7 los yog 

siab dua 

 Koj yuav tsum ua hauj lwm tsawg kawg yog 20 xuaj moos 

tauj ib lub lim piam  

 Koj yuav tsum tau $16.50 /tauj ib xuaj moos los yog  

tsawg dua 

*muaj ntau cov cai ntxiv uas tau txais kev pab siv rau qhov no  

Mus online los yog hu hauv lub xov tooj! 

Mus rho ib daim ntawv ua thov nyob rau ntawm 

wisconsinearlychildhood.org/reward. Muaj lus nug?  

Hu rau 800-783-9322, extension 7249, los yog sau email xa rau 

peb reward@wisconsinearlychildhood.org.  

Muaj ntaub ntawv qhia paub ntxiv txog qhov REWARD 

Wisconsin nyob rau ntawm wisconsinearlychildhood.org  
 

Ua tsaug rau txhua yam uas koj ua rau Wisconsin lub neej 

yav tom ntej–peb cov me nyuam.  

*REWARD yog tau peev nyiaj los ntawm  

Department of Children and Families 

Muaj kev pauv hauv REWARD txhais tau 

tias muaj coob leej ntxiv tau txais txiaj 

Thov mus saib DCF Early Childhood Inclusion lub website 
(http://dcf.wisconsin.gov/youngstar/eci/default.htm) kom tau cov 
chaw muaj kev pab txog Inclusion. 
 

Mus saib cov kev txuas (links) mus rau ntawm 

Cov Chaw No! 

 Saib Walter Gilliam PhD piav txog nws txoj kev tshawb 
fawb nyob hauv #RethinkDiscipline webinar: Rethink 
Discipline in Early Care 
(https://www.youtube.com/watch?v=RfzsfbJzjXk) 

 US Department of Education and Health and Human 

Services Joint Policy Statement on Expulsion and 
Suspension Policies in Early Childhood Settings (http://
www2.ed.gov/policy/gen/guid/school-discipline/
fedefforts.html#policy-statement)  

 US Department of Education and Health and Human 

Services Joint Policy Statement on Inclusion of Children 
with Disabilities (http://www2.ed.gov/about/inits/ed/
earlylearning/inclusion/index.html)  

 Yog xav paub ntxiv txog WI Pyramid Model for Social and 

Emotional Competence:  
http://www.collaboratingpartners.com/social-emotional-
competence-sefel-pyramid.php 

 

Cov Chaw Muaj Cov Ntaub Ntawv 
1Irvin-Vitela, L.  Supporting Families Together Association. 
(2010). Child Retention in Wisconsin Child Care Settings: To 
taub txog tus cwj pwm, kev ntseeg, thiab kev coj uas raug rau 
kev muab rho tawm thiab ceev kom txhob muaj hauv txoj kev 
zov me nyuam thaum ntxov thiab kev kawm ntawv.  
http://www.collaboratingpartners.com/docs/Retention-Expulsion-
Survey-Report-Final-April-26-LBIV.pdf 
2Wisconsin Pyramid Model For Social and Emotional 
Competence 2015 Annual Report. (2015).  
http://www.collaboratingpartners.com/documents/
final2015pmannualreport1.pdf 

http://www.wisconsinearlychildhood.org/reward
mailto:reward@wisconsinearlychildhood.org?subject=REWARD%20Stipend%20Application
http://wisconsinearlychildhood.org/
http://dcf.wisconsin.gov/youngstar/eci/default.htm
https://www.youtube.com/watch?v=RfzsfbJzjXk
http://www2.ed.gov/about/inits/ed/earlylearning/inclusion/index.html
http://www2.ed.gov/about/inits/ed/earlylearning/inclusion/index.html
http://www.collaboratingpartners.com/docs/Retention-Expulsion-Survey-Report-Final-April-26-LBIV.pdf
http://www.collaboratingpartners.com/docs/Retention-Expulsion-Survey-Report-Final-April-26-LBIV.pdf
http://www.collaboratingpartners.com/documents/final2015pmannualreport1.pdf
http://www.collaboratingpartners.com/documents/final2015pmannualreport1.pdf

DCF Tsab Xov Xwm Rau Cov Zov Me Nyuam:  

 Ib qhov chaw uas muab kev pab rau Wisconsin Shares & YoungStar Cov Zov Me Nyuam 

Cov Niam Txiv Qhia Txog Tej Uas Lawv Tau Ntsib Tsum Hauv YoungStar  

Los Ntawm Lub Koom Haum Supporting Families Together Association  

Muaj qhov kev ntseeg siab ntau heev mus rau hauv niam txiv los 

yog tus neeg muab kev tu lwm tus txoj kev xaiv. Kev sib raug 

zoo ntawm cov niam txiv thiab lawv tus neeg zov me nyuam yog 

ib qho tseem ceeb rau tus me nyuam txoj kev loj hlob, thiab cov 

neeg zov me nyuam kheev yog ib feem uas muaj nqis ntawm 

tsev neeg txoj kev sib txhawb. Ntawm no yog tej yam uas ib cov 

tsev neeg hauv Wisconsin qhia txog txoj hauj lwm zov lawv tus 

me nyuam/tus neeg zov me nyuam muaj txiaj ntsim npaum cas 

rau lawv:  

“Ua ib tsev neeg uas yog tub rog, peb raug muab rhais chaw 

mus thoob plaws Wisconsin ntau heev rau kuv tus txiv txojhauj 

lwm, uas yog ib qho muaj kev hloov chaw ntau heev rau wb tus 

ntxhais. Jen ua rau yog ib qho yooj yim, ntsib kev kaj siab ntau 

heev. Jen ua kom muaj kev sib txuas lus mus los tsis so nrog 

peb, qhia wb kom paub txog tej yam uas lawv tau ua txaus tuaj 

dab ros txhua hnub, thiab qhia rau wb paub txog tej yam tshiab 

ntawm wb tus ntxhais txoj kev nce qib. Wb tau nyiaj pab tuaj 

ntawm fab tub rog, uas ua rau Jen yuav tsum tau ua ib cov ntaub 

ntawv thiab muab xa tuaj txhua txhua lub hlis. Ua ntej wb tus 

ntxhais pib mus rau nws zov, wb tau nug seb qhov no puas ua 

teeb meem rau Jen, tab sis nws yeej tsis xoom xaim li. Nws hlub 

cov me nyuam uas nws zov tiag tiag li thiab yus yeej pom tias 

muaj tiag.”  

– Kelsi, Jen’s Child Care and Preschool, Northern 

YoungStar Region 

“Peb xaiv qhov chaw zov me nyuam no vim nws qhov chaw 

nyob, cov sij hawm, mus tau yooj yim, thiab raug ntaus nqi tau 5 

Lub Hnub Qub. Tsis muaj ib lo lus twg uas peb yuav hais tau 

kom zoo txaus hais txog qhov chaw no thiab tas nrho txhua yam 

uas lawv tau ua rau peb thiab peb cov me nyuam. Lawv to taub 

tias peb cov me nyuam pib ib lub neej tsis yooj yim thiab muaj tej 

yam yuav tau ua. Wb tau txais wb cov tub los tu ntev txog 21 lub 

hlis ua ntej saws los ua wb me nyuam. Hauv lub 4 Hlis (April) 

ntawm 2015 wb tau ua tiav qhov saws los ua wb me nyuam ces 

muaj peb tus neeg ua hauj lwm ntawm qhov chaw kuj tuaj koom 

thiab zoo siab nrog wb thiab wb cov tub. Wb muaj txoj hmoo uas 

tau ua hauj lwm nrog cov neeg uas muaj lub siab ua dhau tej kev 

nyuaj thiab tshua txog tej me nyuam thiab lawv txoj kev uas ua 

tau hauj lwm tias mus zoo.”  

–  Samantha & Michael, Young Child Development Center, 

Inc., Northeastern YoungStar Region 

“Txhua tus ntawm cov kws qhia ntawv no tau pab qhia wb cov 

tub kom coj zoo thiab txhawb lawv txoj kev loj hlob thiab nthuav 

dav. Txhua tus nyob rau ntawd tham txog cov me nyuam los yog 

muab tswv yim/muab cov lus qhia uas pab rau wb nyob tom tsev 

kom ua tau tus niam txiv zoo dua qub rau cov me nyuam.  

Qhov wb muaj kev ntseeg siab rau cov neeg ua hauj lwm yog ib 

qho muaj kev sov siab thaum wb nyob deb ntawm wb cov me 

nyuam thaum nruab hnub. Wb muaj hmoo tias wb cov tub mus 

rau hauv ib qhov chaw zoo li lub CHILD Center mus kawm kom 

paub ntxiv, mus ua si, thiab loj hlob. Kuv paub tias lawv coj zoo 

dua qub hauv txoj kev sib fim nrog neeg, kev zoo siab los yog 

nyuaj siab, thiab tej kev xav tswv yim.”   

– Jeffrey, University of Wisconsin: The CHILD Center, 

Western YoungStar Region 

“Kuv pom tias qhov chaw zov me 

nyuam no yog ib lub pov haum rau 

lub zej zos no thiab nws cov tsev 

neeg. Lawv tau ua hauj lwm hnyav 

heev los mus txhawb cov kev txawj 

kom loj hlob thaum lawv ua rau cov 

me nyuam pom txog lub sij hawm 

uas muaj kev lom zem nyob rau 

hauv ib qhov chaw uas muaj kev 

thaj yeeb nyab xeeb thiab nyiam 

sawv daws. Kuv txaus siab tias kuv 

tus me nyuam tau muaj lub cib fim 

nyob rau lawv zov. Lawv txoj kev 

muaj siab ua txhua yam yog qhov 

uas ua rau lawv ci ntsa iab txhua 

hnub.”  

– Arlene, Peladitos, Milwaukee YoungStar Region 

 “Kuv tus neeg zov me nyuam muaj ntau yam zoo raug rau peb 

lub neej los ntawm qhov uas ua hauj lwm mus raws li kuv cov sij 

hawm ua hauj lwm thiab kev kawm ntawv. Qhov no yog ib qho 

uas pab tau kuv loj kawg nkaus uas yog ib tus niam uas tsis 

muaj tus txiv. Kuv txaus siab rau tej hauj lwm txhua hnub uas 

yog muab ob txhais tes ua kiag; tau muab kev txhawb siab rau 

kuv cov me nyuam los mus ua si thiab kawm kom paub. Tom 

qab ob lub lim piam nyob rau ntawm Mc Care, kuv pom tias kuv 

cov me nyuam cov lus thiab cwj pwm tau pauv mus rau txoj kev 

zoo. Peb tus neeg zov me nyuam tau muab txoj kev thaj yeeb 

rau peb thiab coj peb los nyob ze ua ke zoo tshaj qub raws li 

yog ib tsev neeg. Kuv tus neeg zov me nyuam yog ib feem 

ntawm kuv tsev neeg.”  

– Bao, Mc Care, Northern YoungStar Region 

Koj puas yog Wisconsin ib tus niam txiv uas muaj ib zaj dab 

neeg hais txog kev zov me nyuam uas koj xav hais? Hu rau 

kelly@supportingfamiliestogether.org los mus qhia rau sawv 

daws txog tej kev koj tau ntsib tsum nrog qhov kev zov koj tus 

me nyuam/ tus neeg zov me nyuam uas koom rau hauv 

YoungStar.  

Peladitos hauv Milwaukee 

mailto:kelly@supportingfamiliestogether.org

DCF Tsab Xov Xwm Rau Cov Zov Me Nyuam:  

 Ib qhov chaw uas muab kev pab rau Wisconsin Shares & YoungStar Cov Zov Me Nyuam 

Kev Zov Me Nyuam thiab ADA  

Q: Ib tus neeg zov me nyuam puas ua tau qhov tsis kam 
lees txais cov me nyuam uas muaj mob xiam oob qhab uas 
tsis tau xyaum mus tso quav tso zis los yog tsis kam kom 

pab coj mus tso quav tso zis? 

 

A: Yav dhau los, tsis muab cov me nyuam uas muaj mob xiam 
oob qhab mus rau neeg zov vim txoj cai hais tias cov me nyuam 
yuav tsum txawj mus tso quav tso zis thaum nws muaj hnub 
nyoog lawm. Tab sis, tsab cai Americans with Disabilities Act 
(ADA) hais tias txoj cai kom txawj mus tsov quav tso zis yuav 
tsum tsis cuam tshuam rau qhov uas muab cov muaj mob xiam 
oob qhab cais tawm. Qhov txoj cai kom xyaum mus tso quav tso 
zis muaj teeb meem rau qhov no vim cov me nyuam uas muaj 
mob xiam oob qhab yeej yuav tswj tsis tau nws qhov kev tso 
quav los yog tswj tau lub zais zis kom txhob los zis.  

 

Cov kev pab rau lwm tus, xws li kev noj mov, hnav ris tsho, thiab 
mus tso quav tso zis yog cov uas tus neeg zov me nyuam yuav 
tau ua vim cov no yog cov kev pab uas cov chaw zov me nyuam 
kheev ua. Yog vim li no cov neeg zov me nyuam yuav tau npaj 
kho cov cai no los mus pab cov me nyuam uas muaj mob xiam 
oob qhab uas xav tau kev pab mus tso quav tso zis.  

 

U.S. Department of Justice, Civil Rights Division (1997, 
October). Cov Lus Kheev Nug Txog Cov Chaw Zov Me Nyuam 
thiab Tsab Cai Americans with Disabilities Act.  Muab tau los 
ntawm http://www.ada.gov/childqanda.htm.  

Cov kev pab rau lwm tus, xws li kev noj 

mov, hnav ris tsho, thiab mus tso quav tso 

zis yog cov uas tus neeg zov me nyuam 

yuav tau ua vim cov no yog cov kev pab 

uas cov chaw zov me nyuam kheev ua.  

Nws muaj xov xwm tshiab txog nyiaj txiag rau cov 
neeg zov me nyuam mus caum qab peb qhov nyiaj 
pab them nqi kawm ntawv: nyiaj pab them kom kawm 
tau ntawv pov thawj! 
 

Muaj Dab Tsi TSHIAB:  

 Cov neeg uas tau txais qhov nyiaj pab them kom kawm tau 

ntawv pov thawj tsuas them 5% ntawm lawv cov nqi ntawv 
xwb!  T.E.A.C.H. yuav them rau qhov seem 95%; tus muab 
kev pab (sponsor) tsis them dab tsi li.  

 Cov neeg uas tau txais qhov nyiaj pab them kom kawm tau 

ntawv pov thawj tsuas them 5% ntawm lawv cov nqi phau 
ntawv xwb! T.E.AC.H. yuav them rau qhov seem 95%. 

 Ib qho ntxiv, T.E.A.C.H. yuav them 100% ntawm tus nqi 

Commission mus rau The Registry.  
 

Dab Tsi uas nyob li QUB:  

 Qhov chaw uas muab kev pab (sponsoring center) tseem 

yuav tau muab 15 xuaj moos rau koj kom koj tau tawm mus 
kawm ntawv tauj semester, uas T.E.A.C.H. yuav them rau 
siab txog $12.50 tauj xuaj moos.  

 Qhov chaw tseem yuav tau muab 2% nce ntxiv los yog ib 

qho bonus $300 tom qab ua tiav qhov uas tau cog lus. Yog 
koj tus muab kev pab xaiv qhov bonus, ib qho $300 bonus 
tuaj ntawm qhov chaw ntxiv rau $400 bonus tuaj ntawm 
T.E.A.C.H. yuav ua rau cov nyiaj muab ntau txog $700. Tus 
tswv ntawm qhov chaw thiab cov neeg zov me nyuam hauv 
tsev yuav tau txais tas nrho qhov nyiaj $700 tuaj ntawm 
T.E.A.C.H.  

 Rov ua pauj rau qhov no, koj yuav tsum nyob rau hauv 

qhov kev zov me nyuam ib xyoos tom qab uas ua tiav qhov 
tau cog lus.  

 

Kev kawm kom tau ib daim ntawv pov thawj no yuav tsom 
ntsoov rau fab uas koj nyiam, pab koj kom ua tau raws li 
YoungStar cov hauj lwm kom ua, los yog nws yog ib kauj ruam 
rau ntawm koj txoj kev mus kawm kom tau ib qho degree.  
 

Nws yog ib qho yooj yim los mus kawm kom paub 

ntau ntxiv!  

Hu rau T.E.A.C.H. ib tus kws pab tswv yim ntawm 800-783-9322 
(Xaiv qhov 3) 
EMAIL rau peb ntawm teach@wisconsinearlychildhood.org or  
SIB THAM (LIVE CHAT) nrog T.E.A.C.H. ntawm  
http://wisconsinearlychildhood.org/programs/teach/  

 
T.E.A.C.H. yog tau nyiaj pab los ntawm  
Department of Children and Families  

http://www.ada.gov/childqanda.htm
mailto:teach@wisconsinearlychildhood.org
http://wisconsinearlychildhood.org/programs/teach/

